
Wadf mfnuta si/enzj'J b/'e); j/'t‘fakkar il-kittieb maghruf Kilin (Michael S,o/'ter-/'). Jidhru /tn/'x—xe//ug, Toni Mizzi,

Dun Anthony Mario Saliba, Ganninu Cremona, Joe Camilleri, Charles Bezzina, Mons. Dr Joseph Bezzina,
Melchiorre Cremona u Anna Ellis (parti mghottija). Fuq quddiem jidher Salvinu Cremona.

lkkommemorat I-Assedju ta’
Ghawdex tal-1551

Kitba u ritratti ta’ Charles Spiteri

L-assedju tragiku ta’ Ghawdex ta’ I-1551 gie kkommemorat din is-sena ezattament fil-gurnata u fil-post fejn
sehhew il-grajjiet 457 sena ilu bit-tnedija ta’ ktieb tal-poeta Ghawdxi Ganninu Cremona.

II-ktieb L-Assedju ta’
Ghawdex 1551 - Ballata gie
pprezentat lill-pubbliku waqt serata
mtella’ nhar is-Sibt 25 ta’ Lulju fl-
anniversarju ta’ din il-grajja fuq id-
demi-bastjun ta’ San Gwann fi¢-Cit-
tadella. ll-kantanti Mario Caruana
u Ruth Portelli interpretaw parti-
jiet mill-poezija akkumpanjati minn
zewg kitarristi Joe Engerer u Mario
Attard. Il-poezija, kitba, produz-
zjoni u direzzjoni ta’ Ganninu Cre-
mona, ingrat minn diversi qarrejja
li interpretaw persunaggi differenti,
Mons. Dr Joe Bezzina fil-parti ta’
Kaptan u tal-Patri Agostinjan Bar-
tiimew Bonavia; Salvinu Cremona
fil-parti ta’ Bernardo De Opuo; Ruth
Portelli fil-parti ta’ I-Ghawdxija; Mel-
chiorre Cremona fil-parti tal-Gver-
natur Galazjan de Sesse; Charles
Bezzina fil-parti ta’ Dun Nikol Cas-

Ganninu Cremona waqt id-diskors
qasir tieghu ta’ l-okkazjoni
teletti; Toni Mizzi il-parti ta’ Dragutt;
Dun Anthony Mario Saliba fil-parti
tal-Baxa Sinam u Anna Ellis fil-
parti tal-mara. Is-Sur Joe Camilleri
ghamel analizi letterarja tax-xoghol
filwagt li I-Ministru ghal Ghawdex
Giovanna Debono ghalget is-serata

b’messagg ta’ I-okkazjoni.
Fil-messagg taghha, il-Ministru
Debono minn galbha ferhet lil Gan-
ninu Cremona ghax-xoghol letter-
arju sabih li kien ghadu kif ippubb-
lika u awgurat li jitgawda minn dawk
kollha li jagrawh kemm mill-aspett
letterarju kif ukoll dak storiku. Irrin-
grazzjatu wkoll ta’ I-opportunita biex
filwagqt li wiehed igawdi x-xoghol let-
terarju tieghu, wiehed ifakkar ukoll
b’mod dinjituz u ta’ rispett din il-gra-

Jja.

“..Ganninu huwa ezempju ta’
kif I-anzjani taghna jistghu jibqghu
attivi u jaghtu kontribut siewi lis-
Socjeta u jiena certa li Ganninu

bagaghlu hafna aktar x’jista’ jikkon-
tribwixxi.” hekk temmet il-messagg
taghha |-Ministru Debono.

Il-ktieb  jirrakkonta  I-istorja
tragika ta’ I-Assedju ta’ Ghawdex
tal-1551 meta madwar 5500 ruh
li kienu jiffurmaw kwazi [|-popo-
lazzjoni kollha ta’ Ghawdex ingarru
fil-jasar. ll-poezija fforma ta’ ballata
tfakkar diversi persunadgi storici
bhal Bernardo De Opuo, il-Gver-
natur Galazjan de Sesse, Patri
Agostinjan Bartiimew Bonavia u
Dragut, izda tfakkar ukoll b'gien lill-
eluf ta’ Ghawdxin bla isem |i ntilfu
fdin it-tragedja. ll-ktieb fih numru
ta’ stampi ta’ pittura tal-Kavallier
Paul Camilleri Cauchi li jfakkru din
il-grajja.

L-istoriku Ghawdxi Mons. Dr
Joseph Bezzina qal lil “The Mal-
tese Herald” illi I-lmperatur galbieni
Karlu V ghadda ‘| Malta u Ghawdex
lill-Kavallieri ta’ San Gwann nhar
it-23 ta’ Marzu, 1530. Il-Kavallieri
sabu li I-Aragonizi, li mexxew gabil-
hom, kienu hallew id-difiza tal-Gzira
fi stat tal-biki. Ghalhekk dlonk bdew
isahhu |-fortifikazzjoni madwar il-
Birgu, il-Belt li fiha ghazlu li jmorru
jogoghdu.

Ta’ Ghawdex gajla taw kaz.
Meta fLulju 1551, it-Torok, im-
mexxija mill-Baxa Sinam u r-Rajjes
Dragut, zbarkaw Malta raw li ahjar
ma jitilfux hin u gellieda fdik il-Gzira.
U ftiehmu li jahbtu ghal Ghawdex.
Hadd ma kien haseb izomm gabda
nies sewwa fdil-Gzira zghira, u I-
Gvernatur Galazjan de Sesse sab
ruhu bla nies, bla swar u bla ghodda
ghal taabida kbira.

Uhud minn dawk prezenti. Fug quddiem mix-xellug jidhru I-Eks Speaker Anton Tabone, [-Arcipriet

tal-Parrocca tal-Katidral, Mons. Guzeppi Attard, is-Sindku tal-lokalita tar-Rabat, Robert Tabone,
il-Ministru Giovanna Debono u I-Ufficjal Responsabbli mill-Kultura fGhawdex, Kevin Sciberras.

' Ganninu Cremona (lemin) jidher jipprezenta kopja tal-ktieb tieghu
‘L-Assedju t Ghawdex 1551’

L-ghannej Rabti Mario Caruana

L-istoriku Mons. Bezzina jkom-
pli jirrakkonta illi t-Torok zbarkaw
Ghawdex nhar il-Hamis, 23 ta’
Lulju, xterdu bhal gurati ma’ |-art
kollha jagtghu, jaharqu, ikarkru ikel,
bhejjem, tjur u nies. Bla ghagla xejn
waslu taht is-swar tal-Kastell u nga-
bru gtajja’ qtajja’, waqgfu t-tined u
thejjew ghal gaghda twila. X'jieklu
sabu, u min ifixkilhom ma kienx
hemm, u la quddiemhom u anqas
warajhom, u bhan-nassaba ta’ |-
aghsafar ma kellhomx hlief jagilbu
x-xbiek u jagbdu lil kulhadd.

Il-Gvernatur de Sesse baghat |l
Patri Bartiimew Bonavia ta’ I-Ordni
ta’ Santu Wistin ghand il-Baxa Si-
nam u gallu li kien bi hsiebu jiftah il-
Belt ghalih jekk jaghtih kelma li ma
ssirx hsara, u, jekk jittiehdu Isiera,
inalli lill-kbarat tal-Gzira jmorru ghal
xogholhom. [I-Baxa qal iva, biex,

b'rinet hekk, ma jitlifx nies minn

tieghu. Fl-eghdewwa jahseb hu.
lkompli jghidilna Mons. Bez-

zina, illi malli dawn dahlu fil-Belt, il-

Uhud minn dawk prezenti u li anke ppartecipaw fis-serata. Mix-xellug

lill-Eks Speaker Anton Tabone

Misilmin ma sata’ jzommhom hadd
u kulma kien hemm x’igorru tkarkar,
dak li ma satax jingarr gie mahruq
u mahtut.

In-nies kollha, irdiel, nisa, u tfal
ittiehdu Isiera. 1l-Baxa, biex bhal
dak li gallu jzomm kelmtu, gabad
erbghin xih ghakka, sejhilhom u
galilhom, “Intom in-nies kbar tal-
Belt, mela jien nerhilkom ghax hekk
ftehimt mal-Gvernatur. Morru, il-
bgija ghal fuq l-igfien”

L-imsejken De Sesse, Dun Nikol
Castelletti, |-Arcipriet tal-Matrici,
Dun Lawrenz Apap, kappillan ta’
San Gorg u l-irjus kbar tal-Gzira
gew marbuta u mkaxkra mal-kotra
lejn ix-xatt. Min habat izomm iebes
gie mbiccer.

Jinghad li wiehed minn tad-
dejma, jismu Bernardo De Opuo,
wara li tgabad kemm felah ma’
l-eghdewwa, gera lejn daru ghax
habtu ghalih ma nafx kemm. Dahal
gewwa, qatel lil martu u zewg xeb-
biet uliedu biex ma jaqghux taht
idejn it-Torok, imbaghad fuq I-ghat-
ba tal-bieb xejjer sejfu fuq il-kotra
sa ma waga’ mgatta’ béejjec. Miet
hieni ghax niesu ma kellhomx biza’
li jigu taht il-kefrija tal-gharib. Huwa
u wliedu mietu darba, izda dawk
l-eluf ta’ Ghawdxin li marru Isiera
raw il-mewt mitt darba ghal min jaf
kemme-il sena.

Il-ktieb tal-poeta Cremona hu
dedikat lin-neputi tieghu John Cre-
mona li jfakkar ismu.

F’hin minnhom inzammet ukoll
minuta silenzju b'rispett lejn il-kit-
tieb maghruf Kilin (Michael Spiteri).

Is-Serata spic¢cat bil-kant ta’ I-
Innu Nazzjonali.

Jidhru Mons. Dr Joseph Bezzina, Charlie Bezzina, is-Sinjura Camilleri,
Joe Camilleri, John Cremona u I-Arcipriet Mons. Guzeppi Attard

Servizz ta’ Welfare

[I-Kunsill tal-Komunita Maltija ta’ NSW jixtieq javza li ged joffri
servizz ta’ Welfare Officer darba fix-xahar minn dawn il-postijiet:
Mill-ufficcju ta’ Sydney Multicultural Community Service
Centre, Daceyville, mid-dar tas-Sac¢erdoti ta’ I-MSSP
f’'Depiro House, East Sydney, mill-Blactown Migrant
Resource Centre u minn LLandilo.

Ghal aktar informazzjoni jew biex taghmlu appuntament

mal-Welfare Officer fwiehed minn dawn il-postijiet, cemplu lil
Rita’ O’Dwyer fuq 0432 437 293

Dan is-servizz ged isir permezz ta’ grant
lill-Kunsill Malti ta’ NSW li réieva minghand il-Community
Relation Commission ta’ NSW

